
Week 4 

• Ano ang karaniwan mong ginagawa kapag nagsabay ang dalawang 
okasyon na dapat mong puntahan? Papaano ka namimili 

 sa dalawa?
• Magbigay ng isang taong pupwede mong asahan kapag 

nangangailangan ka ng tulong. Anong pakiramdam ng may isang 
tao kang naaasahan?

• Sa iyong paglaki, ano ang karaniwan mong ginagawa kapag alam 
mong mapapagalitan ka na dahil may nagawa kang mali?

CONNECT

• Magdasal na ihayag ng Diyos ang Kanyang sarili sa iyo 

at ipaalam na gusto ka Niyang bigyan ng kapanatagan, 

kalakasan ng loob, at ipagtanggol (Awit 71:4,5).

 

• Manalangin na magkaroon ka ng banal na takot sa Diyos at 

papurihan Siya sa lahat ng iyong ginagawa (1 Corinto 10:31).

 

• Humiling sa Banal na Espiritu ng kalakasan ng loob upang 

makapagbahagi ng ebanghelyo sa iba dahil binigyan ka Niya 

ng lakas at kakayahan upang magawa ito (Efeso 6:19,20).

 

PRAYER

NOTEs

Naroon Kahit saan

WhAT

What does the 
Bible say?

23“Ako ay Diyos na nasa lahat ng dako, at hindi sa iisang 
lugar nananatili. 24Walang makakapagtatago sa akin; 
nakikita ko siya saanman siya pumunta. sapagka’t ako’y

nasa langit, nasa lupa, at nasa lahat ng lugar.”      
  Jeremias 23:23,24

Ang Diyos ay walang hangganan at walang limitasyon. Sinasabi sa Bibliya na Siya ay 
naroon kahit saan, ang Kanyang presensiya ay naroon kahit anumang lugar (1 Hari 8:27; 
Jeremias 23:24). Sinulat ni A.W. Tozer sa kanyang librong The Knowledge of the Holy: 
“God is everywhere here, close to everything, next to everyone.” Kung tama ang ating 
pagintindi rito, mabibigyan tayo nito ng kapanatagan, banal na takot, at 

kalakasan ng loob.

• Ang malamang ang Diyos ay naroon kahit saan ay nagbibigay 
 ng kapanatagan.
 Ang Diyos ang lakas natin at kanlungan, at handang saklolo kung 

 may kaguluhan . . .

                        Awit 46:1
 Ako’y sasainyo, huwag kang matakot, Ako ang iyong Diyos, di ka dapat mangamba 

kaninuman. Palalakasin kita at tutulungan, iingatan at ililigtas. 
                  Isaias 41:10
 Madaling lapitan ang Diyos. Hindi na natin kailangan pang pumila or 

magpaiskedyul para lang makapiling Siya. Kapang tayo ay nasa presensya ng 
Panginoon, makatitiyak tayong ibibigay Niya ang Kanyang buong atensyon 
sa pakikinig at pag-aalala sa atin. Siya ang ating saklolo sa panahon ang 
pangangailangan (Awit 50:15). Anong nangyari sa iyong pananampalataya nang 

daglian kang tinulungan ng Diyos sa iyong sitwasyon?

 

 

• Ang malamang ang Diyos ay naroon kahit saan ay nag-uudyok sa 
ating igalang siya ng may banal na pagkatakot sa Kanya.

 7Saan ako magpupunta, upang ako’y makatakas? Sa Banal mong Espiritu’y hindi 
ako makaiwas. 8Kung langit ang puntahan ko, pihong ikaw’y naroroon, sa Sheol 
ay naroon ka kung do’n ako manganganlong; 9Kung ako ay makalipad, umiwas 
na pasilangan, o kaya ang tirahan ko’y ang duluhan ng kanluran; 10Pihong ikaw ay 

naroon, upang ako’y pangunahan, matatagpo kita roon upang ako ay tulungan. 
           Awit 139:7-10 
 Dahil hindi tayo perpekto, kadalasa’y nagtatago tayo sa Diyos kapag nakagawa 

tayo ng kasalanan. Ngunit  alam nating hindi tayo kailanman makakapagtago sa 
Kanya (Awit 130:3,4; Hebreo 10:26,27). Nakakatakot malaman ito ngunit higit 
pa sa pagsunod sa Kanya dahil sa takot, mas gusto ng Diyos na sumunod tayo sa 
Kanya dahil mahal natin Siya. Bakit tayo nag-iingat na sundin

 ang isang taong mahal natin?

 

• Ngayong nalaman mo na naroon ang Diyos kahit saan, papaano ka nabibigyan ng 

kapanatagan nito?

• Papaano ka nabibigyan ng takot ng katotohanang alam ng Diyos ang lahat anong 

uri ng takot kaya ito: isang banal na takot o mortal na takot lamang?

• Pag-isipan mo ang ebanghelyo (Mateo 28:19,20). Gaano ka nagtitiwala na kaya 
mong magbahagi ng ebanghelyo at magdisipulo bilang tagasunod ni Jesus? Ano 

ang pinanghahawakan mo upang lumakas ang loob mong gawin ito?

• Ngayong alam mo nang malapit ang Diyos at nag-aalala Siya sa iyo, gusto mo bang 
magkaroon ng ugnayan sa Kanya? Humingi ka ng tulong sa iyong group leader sa 

iyong pagpapasya.

• Anu-anong mga bahagi ng buhay mo ang itinatago mo sa Diyos ngunit hindi ka 
mapanatag dahil alam mong alam Niya ang lahat? Anu-anong mga praktikal na 

hakbang o mga pasya ang magagawa mo upang matulungan ka Nya?

• Ano ang magagawa mo ngayong linggo upang lalo pang lumakas ang loob mo sa 
pagbabahagi ng ebanghelyo sa iba? Sinu-sino ang mga pupwede mong ipagdasal at 

kausapin tungkol dito?

WhATsO

WhATNOW

What is the relevance of the Word to my life?

How do I apply the Word to my life?

WORD
 

 

• Ang malamang ang Diyos ay naroon kahit saan ay nagbibigay sa 
atin ng lakas ng loob.

 19“Kaya humayo kayo at gawin ninyong alagad ang lahat ng mga bansa. 
Bawtismuhan ninyo sila sa pangalan ng Ama at Anak at Espiritu Santo. 20Ituro 
ninyo sa kanila na sundin ang lahat ng iniutos Ko sa inyo. At Ako’y tiyak na 

makakasama ninyong lagi—hanggang sa wakas ng kasalukuyang daigdig.” 
                                                          Mateo 28:19,20 
 
 Madaming beses ng sinabi ni Jesus sa Bibliya na Siya ay tiyak na laging 

makakasama ng mga tagasunod Niya. Sinabi din Niya ito nang inutusan Niya 
ang Kanyang mga disipulong ibahagi ang ebanghelyo sa buong mundo. Ano 
ang kahulugan ng pangakong ito ni Jesus (Mateo 16:18; Roma 8:31; Gawa 1:8)? 

Papaano tayo natutulungan nitong gawin ang mga iniutos Niya sa atin?

 

 


